
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সঙ্গীত-সুধা।
২১



২৮

কীর্ত্তন ভাঙ্গা—ঝাঁপতাল।






দয়াল নামের যদি ক’রেছ ভাই সুধা পান
তবে থেক না মোহে আর অচেতন।

নামে পাতকী ত’রে যায়, অনন্ত-জীবন পায়
বল বল হে বদন ভ’রে সর্ব্বক্ষণ।

পাপে তাপে পুড়ে’ মরি, দেখ সব নরনারী
হাহাকার করিতেছে না দেখে উপায়;

তুমি পাইয়ে দয়াল নাম, রবে কি হ’য়ে বাম,
পিতার করুণা বলিতে কি লজ্জা হয়।

এস সব ভাই মিলে, মহানন্দে প্রেমে গ’লে,
দ্বারে দ্বারে গিয়ে করি দয়াল নাম কীর্ত্তন;

পাপ-যন্ত্রণা দূরে যাবে, তাপিত-হৃদয় শীতল হবে,
এ নাম শ্রবণে কীর্ত্তনে হয় পরিত্রাণ।






 







২৯

বাউলের সুর—খেম্টা।







ও দিন গেল দয়াল বল না, মন-রসনা।
ও মন দয়াল-নাম সাধন হ’লে
শমন-ভয় আর রবে না।

